МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ

 ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ
 4 ДҮГЭЭР САРЫН 09-НИЙ ӨДӨР /ПҮРЭВ ГАРАГ/-ИЙН 

Монгол Улсын Их Хурлын 2020 оны хаврын ээлжит чуулганы 

Төрийн байгуулалтын байнгын хорооны  4 дүгээр сарын 09-ний

 өдөр /Пүрэв гараг/-ийн хуралдааны товч тэмдэглэл


Төрийн байгуулалтын байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 56 минутад Төрийн ордны “Жанжин Д.Сүхбаатар” танхимд эхлэв. 

Эмнэлгийн чөлөөтэй: О.Содбилэг;


Чөлөөтэй: Л.Оюун-Эрдэнэ, Н.Энхболд.


Нэг.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Лүндээжанцан 2020.04.01-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн хэлтсийн дарга Э.Түвшинжаргал, Мэдээллийн технологийн хэлтсийн даргын албан үүргийг түр орлон гүйцэтгэгч Ж.Элбэгзаяа нар оролцов.


Хуралдаанд Улсын Их Хурлын Төрийн байгуулалтын байнгын хорооны ажлын албаны зөвлөх Ц.Баянмөнх, Б.Хатантуул, референт Л.Мөнхчимэг нар байлцав.


Төслийг эцсийн хэлэлцүүлэгт бэлтгэсэн талаар Улсын Их Хурлын гишүүн Д.Хаянхярваа танилцуулав. 


Танилцуулгатай холбогдуулан Улсын Их Хурлын гишүүдээс асуулт гараагүй болно.

Нэгдсэн хуралдаанаар анхны хэлэлцүүлэг явуулах үед төслийн зарим заалтыг гүйцээн боловсруулах чиглэлийг хуралдаан даргалагчаас өгсний дагуу санал хураалт явуулав.

С.Бямбацогт: Улсын Их Хурлын гишүүн Д.Лүндээжанцан, Д.Эрдэнэбат, Г.Занданшатар, М.Энхболд, Б.Бат-Эрдэнэ, Ж.Батзандан нарын гаргасан, 1.Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах:
61.3.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Энэ хуулийн 101-т заасан хариуцлага хүлээлгэх болон хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна гэсэн саналыг дэмжье гэсэн санал хураалт явуулъя.

Зөвшөөрсөн:           5

Татгалзсан:
           5


Бүгд:

         10


50.0 хувийн саналаар дэмжигдсэнгүй.

Улсын Их Хурлын дарга Г.Занданшатарын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал хэлэв.

С.Бямбацогт: Улсын Их Хурлын дарга Г.Занданшатарын гаргасан горимын саналыг дэмжье гэсэн саналт хураалт явуулъя.

Зөвшөөрсөн:
 6

Татгалзсан:

 4

Бүгд:

          10

         

60.0 хувийн саналаар горимын санал дэмжигдлээ.
С.Бямбацогт: Улсын Их Хурлын гишүүн Д.Лүндээжанцан, Д.Эрдэнэбат, Г.Занданшатар, М.Энхболд, Б.Бат-Эрдэнэ, Ж.Батзандан нарын гаргасан, 1.Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах:

61.3.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Энэ хуулийн 101-т заасан хариуцлага хүлээлгэх болон хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна гэсэн саналыг дэмжье гэсэн санал хураалтыг дахин явуулъя.

Зөвшөөрсөн:           7

Татгалзсан:
           3

Бүгд:

         10

70.0 хувийн саналаар дэмжигдлээ.
2.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Г.Занданшатар, Д.Хаянхярваа нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлийн 61.12 дахь хэсгийн 1 дэх өгүүлбэрийг доор дурдсанаар өөрчлөн найруулах:
61.12.Санал хураалтыг цахим хэлбэрээр эсхүл гар өргөж явуулна гэсэн саналыг дэмжье гэсэн санал хураалт явуулъя.

Зөвшөөрсөн:           7

Татгалзсан:
           3

Бүгд:

         10

70.0 хувийн саналаар дэмжигдлээ.

Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн талаар Улсын Их Хурлын гишүүдээс асуулт гараагүй болно.

Улсын Их Хурлын гишүүн Д.Хаянхярваа Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр батлуулъя гэсэн горимын санал гаргав.

С.Бямбацогт: Улсын Их Хурлын гишүүн Д.Хаянхярваагийн гаргасан горимын саналыг дэмжье гэсэн санал хураалт явуулъя.

Зөвшөөрсөн:           8

Татгалзсан:
           2

Бүгд:

         10

80.0 хувийн саналаар горимын санал дэмжигдлээ.

“Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг хэрэгжүүлэх арга хэмжээний тухай” Улсын Их Хурлын тогтоолын төслийн талаар Улсын Их Хурлын гишүүдээс асуулт гараагүй болно.

Улсын Их Хурлын гишүүн Д.Хаянхярваа “Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг хэрэгжүүлэх арга хэмжээний тухай” Улсын Их Хурлын тогтоолын төслийг анхны хэлэлцүүлгээр батлуулъя гэсэн горимын санал гаргав.

С.Бямбацогт: Улсын Их Хурлын гишүүн Д.Хаянхярваагийн гаргасан горимын саналыг дэмжье гэсэн санал хураалт явуулъя.

Зөвшөөрсөн:           9

Татгалзсан:
           1

Бүгд:

         10

90.0 хувийн саналаар горимын санал дэмжигдлээ.

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай, Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл, “Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг хэрэгжүүлэх арга хэмжээний тухай” Улсын Их Хурлын тогтоолын төслийг тус тус эцсийн хэлэлцүүлэгт оруулах саналыг дэмжье гэсэн санал хураалт явуулъя.

Зөвшөөрсөн:           8

Татгалзсан:
           2

Бүгд:

         10

80.0 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Н.Цэрэнбат Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 15 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 11 минутад өндөрлөв.  

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





С.БЯМБАЦОГТ


 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ






П.ОЮУНГЭРЭЛ
МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ ЧУУЛГАНЫ
 ТӨРИЙН БАЙГУУЛАЛТЫН БАЙНГЫН ХОРООНЫ 2020 ОНЫ
 4 ДҮГЭЭР САРЫН 09-НИЙ ӨДӨР /ПҮРЭВ ГАРАГ/-ИЙН
 ХУРАЛДААНЫ ДЭЛГЭРЭНГҮЙ ТЭМДЭГЛЭЛ


           С.Бямбацогт: Байнгын хорооныхоо гишүүдийн энэ өдрийн амгаланг айлтгая. Байнгын хорооны хуралдааны ирц бүрдсэн тул 2020 оны 4 дүгээр сарын 09-ний өдрийн Байнгын хорооны хуралдааныг нээснийг мэдэгдье ээ.

 Өнөөдрийн хурлаар ганцхан асуудал хэлэлцэнэ ээ. 1 асуудалтай.

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл.  Улсын Их Хурлын гишүүн Лүндээжанцан 2020 оны 4 сарын 01-ний өдөр өргөн мэдүүлсэн, эцсийн хэлэлцүүлгийг хийнэ. 

Хэлэлцэх асуудал дээр саналтай гишүүд байна уу. Алга байна.

Хэлэлцэх асуудалдаа оръё.

Ажлын хэсэг, Эрх зүй, хууль тогтоомжийн хэлтсийн дарга Түвшинжаргал, Мэдээлэл технологийн хэлтсийн даргын үүрэг гүйцэтгэгч Элбэгзаяа нар хүрэлцэн ирсэн байна.

Эцсийн хэлэлцүүлэгт бэлтгэсэн тухай танилцуулгыг хийнэ ээ.

Хаянхярваа гишүүн хийчихье.

Д.Хаянхярваа: Улсын Их Хурлын дарга, эрхэм гишүүд ээ, 
Монгол Улсын Их Хурлын гишүүн Лүндээжанцангаас 2020 оны 4 дүгээр сарын 01-ний өдөр Улсын Их Хуралд өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2020 оны 4 дүгээр сарын 09-ний өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Тус Байнгын хороо 2020 оны 4 дүгээр сарын 09-ний өдрийн хуралдаанаараа нэгдсэн хуралдааны анхны хэлэлцүүлгээр олонхын дэмжлэг авсан саналуудыг төслийн холбогдох зүйл, хэсэг, заалтад нэмж тусган төсвийн агуулга, бодлого зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж эцсийн хувилбарт бэлтгэсэн хуулийн төслүүд болон зарчмын зөрүүтэй саналын томьёоллыг Та бүхэнд тараасан болно оо.

Төрийн байгуулалтын байнгын хороо Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх хэсэгт заасны дагуу нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг хуралдаан даргалагчаас гүйцээн боловсруулах чиглэл өгсөн. Энэхүү чиглэлийн дагуу Байнгын хорооны эцсийн хэлэлцүүлгийн үед санал хураалгаж шийдвэрлүүлэв.

Мөн Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5-д заасны дагуу Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийг даган хамт нэмэлт, өөрчлөлт оруулах Гамшгийн тухай хуульд нэмэлт, өөрчлөлт оруулах тухай хуулийн төсөл болон Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6-д заасны дагуу “Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслүүдийг боловсруулсан болно.

Улсын Их Хурлын эрхэм гишүүд ээ,

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийн эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулгыг хэлэлцэн шийдвэрлэж, хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.

С.Бямбацогт: Хаянхярваа гишүүнд баярлалаа. Эцсийн хэлэлцүүлэгт бэлдсэн төслийн танилцуулга, зарчмын зөрүүтэй саналын томьёоллыг гишүүдэд тараасан байгаа.

Саяын хийсэн танилцуулгатай холбогдуулан асуух асуулттай гишүүд байна уу. Алга байна. 

Улсын Их Хурлын даргаас гүйцээн боловсруулах чиглэл өгсөн саналаар зарчмын зөрүүтэй саналын санал хураалт явуулъя.

2-хон санал байгаа. 

Гүйцээн боловсруулах чиглэл авсан 1 дэх санал. Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах.

 61.3. Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Энэ хуулийн 101-т заасан хариуцлага хүлээлгэх болон хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна. Санал гаргасан Улсын Их Хурлын гишүүн Д.Лүндээжанцан, Д.Эрдэнэбат, Г.Занданшатар, Н.Энхболд, Б.Батэрдэнэ, Ж.Батзандан. Дэмжье гэсэн томьёоллоор санал хураалт явуулъя.

 За, Занданшатар гишүүн.

Г.Занданшатар: Сая үг хэлж байхад техникийн саатлаас болоод миний санал эсрэг гарсан байна. Дэмжсэнд тооцож өгнө үү. Хэрвээ дэмжсэнд тооцох боломжгүй бол дахин санал хураалт явуулж өгнө үү.

С.Бямбацогт: Дэмжсэнд тооцох боломжгүй. Санал хураалтыг хүчингүй болгох горимын санал гаргалаа.

Хүчингүй болгох горимын санал хураалт явуулъя.

10 гишүүн санал хураалтад оролцсноос 6 гишүүний саналаар санал хураалтыг хүчингүй болголоо.

Одоо дахин санал хураалт явуулъя аа. 1 дүгээр саналыг дэмжье гэсэн томьёоллоор санал хураалт явуулъя.

Санал хураалтад 10 гишүүн оролцсоноос 7 гишүүний саналаар энэ санал дэмжигдлээ.

2 дахь санал хураалт. Төслийн 1 дүгээр зүйлийн 2 дахь заалт буюу 61 дүгээр зүйлийн 61.12 дахь хэсгийн 1 дэх өгүүлбэрийг доор дурдсанаар өөрчлөн найруулах:
61.12.Санал хураалтыг цахим хэлбэрээр эсхүл гар өргөж явуулна. Санал гаргасан Д.Лүндээжанцан, С.Бямбацогт, Д.Эрдэнэбат, Г.Занданшатар, Д.Хаянхярваа. Дэмжье гэсэн томьёоллоор санал хураалт явуулъя.

Зарчмын зөрүүтэй саналуудаар санал хураалт явуулж дууслаа.

Дараа нь Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна аа.

Анхны хэлэлцүүлэг дээр гишүүд зарчмын зөрүүтэй санал гаргасан. Нөгөө Засгийн газар онцгой нөхцөл үүссэн гэдгийг Засгийн газар зарлана аа, тогтооно оо гэж. Үүнтэй холбоотой дагалдуулж одоо хуульд өөрчлөлт оруулж байгаа.

Монгол Улсын Их Хурлын чуулганы хуралдааны дэгийн тухай хуулийн 23.5-д төслийн анхны хэлэлцүүлгээр санал хурааж шийдвэрлэсэн зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох бусад хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно гэсэн дэгийн дагуу Гамшгийн тухай хуульд өөрчлөлт оруулахаар Байнгын хороо боловсруулж танилцуулж байгаа юм аа.

Хуулийн төслийг гишүүдэд тараасан байгаа. Асуух асуулттай гишүүд байна уу. Асуулт алга. Зарчмын зөрүүтэй саналтай гишүүд байна уу. 

Горимын санал гаргах уу. Анхны хэлэлцүүлэг баталъя гээд. 

За Хаянхярваа гишүүн.

Д.Хаянхярваа: Энэ хуулийн төслийн зарчмын зөрүүтэй санал гараагүй учраас анхны хэлэлцүүлгээр нь батлах горимын санал гаргаж байна аа.

С.Бямбацогт:  За хуулийн төслийг зарчмын зөрүүтэй санал гаргаагүй учраас анхны хэлэлцүүлгээр нь батлая гэсэн Хаянхяраа гишүүний горимын саналыг дэмжье гэсэн томьёоллоор санал хураалт явуулъя.

Санал хураалтад 10 гишүүн оролцсноос 8 гишүүний саналаар уг санал дэмжигдлээ.

Дараагийн асуудал.  “Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг хэлэлцүүлэх арга хэмжээний тухай” Улсын Их Хурлын тогтоолын анхны хэлэлцүүлгийг явуулъя.

 Улсын Их Хурлын чуулганы хуралдааны дэгийн тухай хуулийн 24.6-д Улсын Их Хурал шаардлагатай гэж үзвэл хууль, Улсын Их Хурлын бусад шийдвэрийг хэрэгжүүлэх арга хэмжээний тухай тогтоол, уг хуулийг дагаж мөрдөх журмын тухай хууль болон энэ хуулийн 23.5-д заасан бусад хууль тогтоомжид нэмэлт, өөрчлөлт оруулах төслийг мөн хуулийн 21-24 дүгээр зүйлд заасан журмын дагуу хэлэлцэн баталж болно гэсэн дэгийн дагуу анхны хэлэлцүүлгээр бас энэ аюулгүй байдлыг хангах үүднээс тогтоол гаргая гэж санал гарсан. Энэ санал дэмжигдсэн. Үүнтэй холбоотойгоор тогтоол хэлэлцэж байна аа.

Тогтоолын төслийг гишүүдэд тараасан байгаа. Тогтоолын төсөлтэй холбогдуулан асуух асуулттай гишүүд байна уу. Алга байна. 

Зарчмын зөрүүтэй санал гаргах гишүүд байна уу. Алга байна.

Горимын санал гаргах уу. Хаянхярваа гишүүн.

Д.Хаянхярваа:  За хэлэлцэж байгаа хуультай холбогдуулж зарчмын зөрүүтэй горимын санал гараагүй учраас анхны хэлэлцүүлгээр нь батлах горимын саналыг гаргаж байна.

С.Бямбацогт: Хаянхяраа гишүүний анхны хэлэлцүүлгээр баталъя гэсэн горимын саналыг дэмжье гэсэн томьёоллоор санал хараалт явуулъя.

За, горимын санал дэмжигдсэн, анхны хэлэлцүүлгээр баталъя гэдэг.

 Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай болон Хууль тогтоомжийн тухай хуульд нэмэлт, өөрчлөлт оруулах тухай, Гамшгийн тухай хуульд нэмэлт, өөрчлөлт оруулах тухай, дагалдан гарах тогтоолыг батлах тухай хуулиудыг эцсийн хэлэлцүүлэгт оруулахаар санал хураалт явуулъя.

Санал хураалтад 10 гишүүн оролцсоноос 8 гишүүний саналаар энэ санал дэмжигдлээ.

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Хаянхярваа гишүүн танилцуулчих уу, за Цэрэнбат гишүүн танилцуулъя.

Дууны бичлэгээс буулгасан: 

ПРОТОКОЛЫН АЛБАНЫ 

